
ЖОРИЙ ЙИЛ БЎЙИЧА 
давлат дастури тасдиқланди

Муносабат

унда суд-ҳуқуқ соҳасига бағишланган 
устувор вазифалар белгиланган

Президентимизнинг 2023 йил 28 февралдаги Фармони 
билан 2022-2026 йилларга мўлжалланган Янги Ўзбекис-
тоннинг тараққиёт стратегиясини “Инсонга эътибор ва 
сифатли таълим йили”да амалга оширишга оид давлат 
дас тури тасдиқланди.

(Давоми 3-бетда) 

Қонун ижодкорлиги

Қонунчиликдаги 
муҳим ўзгаришлар

МОЛИЯВИЙ ИСТЕЪМОЛ 
КРЕДИТИ БЕРИШ ТИЗИМИ 

ТАКОМИЛЛАШМОҚДА

жазони ижро этиш муассасалари 
тартиб-қоидаларига тўлиқ риоя 

этилишини таъминлайди
Аввало шуни қайд этиш жоизки, шу кунга қадар ман-

зил-колонияларда жазо муддатини ўтаётган маҳкумлар 
жазони ўташ жойларини ўзбошимчалик билан тарк этган 
ҳолларда уларга нисбатан қатъий жазо чоралари белги-
лашнинг ҳуқуқий ечими мавжуд эмасди. Бунинг оқибатида 
манзил-колонияларга ўтказилган оғир ва ўта оғир жино-
ят содир этган маҳкумларнинг жазони ўташ даврида бир 
қатор оғир ва ўта оғир турдаги жиноятларни қайта содир 
этиш ҳолатлари кузатилаётганди.

Бундан ташқари амалда-
ги қонунларда маҳкумлар-
ни жазони ўташ жойларида 
сақлаш режимини ашаддий 
бузишнинг оқибатлари ҳамда 
меҳнатдан бўйин товлаган 
деб топишнинг аниқ мезон-
лари ҳам белгиланмаган. Бу 
эса, ўз навбатида, маҳкумлар 
билан олиб борилаётган тар-
биявий ишлар самарадорли-
гига салбий таъсир қилмоқда.

Шу нуқтаи назардан, Олий 
Мажлис Сенатининг ўттиз 
еттинчи ялпи мажлисида  
“Ўзбекистон Республика-

сининг Жиноят ҳамда Жи-
ноят-ижроия кодексларига 
ўзгартиш ва қўшимчалар 
киритиш тўғрисида”ги қонун 
маъқуллангани муҳим аҳами-
ят касб этади.

Мазкур янги қонун аввало 
юқоридаги муаммоларни бар-
тараф этиш мақсадида ишлаб 
чиқилган. Шу билан бирга, у 
жазони ижро этиш муассаса-
ларида ўрнатилган тартиб-қо-
идаларга тўлиқ риоя этишни 
таъминлашга қаратилган.

(Давоми 3-бетда) 

Ўзбекистон Республи-
каси Президенти Шавкат 
Мирзиёев 9 март куни 
Жаҳон банкининг Европа 
ва Марказий Осиё мин-
тақаси бўйича вице-пре-
зиденти Анна Бьерде бош-
чилигидаги делегацияни 
қабул қилди.

Ўзбекистон ва Жаҳон бан-
ки гуруҳи ўртасидаги страте-
гик шериклик ва кўп қиррали 
ҳамкорликни, шунинг дек, 
ушбу етакчи халқаро инсти-
тутнинг мамлакатимиздаги 
ислоҳотлар дастурини илга-
ри суришдаги фаол иштиро-
кини кенгайтиришнинг дол-
зарб масалалари муҳокама 
қилинди.

Учрашув аввалида давла-
тимиз раҳбари Анна Бьер-
дени яқинда янги лавозимга 
тайинлангани билан сами-
мий қутлади ва масъулиятли 
фаолиятида катта муваф-
фақиятлар тилади.

Амалий ҳамкорликнинг 
юқори суръати ва натижа-
дорлиги катта мамнуният 
билан қайд этилди. Кейинги 
йилларда қўшма лойиҳалар 
портфели сезиларли дара-
жада кенгайиб, 10 милли-
ард доллардан ошди. Бунда, 
2017 йилдан кейинги даврда-
ги молиялаштириш ҳажми-
нинг ярми охирги бир неча 
йилда ажратилган. Бугун Ўз-
бекистон Банкнинг энг йирик 
бенефициарларидан бирига 
айланди.

Янги Ўзбекистон Тараққи-
ёт стратегиясининг муҳим 
йўналишларига асосланган 
2022-2026 йилларга мўлжал-
ланган Шериклик дастури қа-
бул қилинган ва амалга оши-
рилмоқда. Камбағалликка 
қарши курашиш, энергетика 
тармоғини трансформация 
қилиш ва “яшил” иқтисодиёт-
га ўтиш, хусусийлаштиришни 
бошлаш, хорижий инвестици-

яларни жалб қилиш стратеги-
ясини ишлаб чиқиш, соғлиқни 
сақлаш тизимини қўллаб-қув-
ватлаш ва кўплаб бошқа 
йўналишларда сезиларли на-
тижаларга эришилди.

Вице-президент Жаҳон 
банкининг мамлакатимизда-
ги ортга қайтмас ислоҳотлар 
стратегиясини бундан буён 
ҳам қўллаб-қувватлашга ин-
тилиши қатъий эканини таъ-
кидлади.

Банк камбағалликка қар-
ши курашиш, тадбиркорлик 
лойи ҳаларини ривожлан-
тириш ва молиялашти-
риш стратегиясини ишлаб 
чиқиш, қишлоқ инфрату-
зилмаси ва ўрта шаҳарлар-
ни модернизация қилиш, 
хотин-қизлар бандлиги ва 
ёшларнинг касбий таълими, 
2030 йилга қадар соғлиқ-
ни сақлаш стратегиясини 
амалга ошириш бўйича кенг 
кўламли режаларга фаол 

кўмаклашиш ниятида.
Иқтисодиётни карбонсиз-

лаштириш ва муқобил энер-
гетикани ривожлантириш, 
электр энергияси ишлаб 
чиқариш ва узатиш соҳасида 
мастер-режалар, энергетик 
самарадорликни ошириш 
дастури ва фавқулодда ва-
зиятларда энерготизимнинг 
барқарор ишлаш режимини 
ишлаб чиқиш, гидроэнер-
гетика лойиҳаларига экс-
пертлар кўмагини ва молия-
лаштиришни жалб қилиш 
ҳамкорликнинг устувор йўна-
лишлари сифатида белги-
ланди.

Ўзбекистоннинг иқлим ўз-
гаришлари ва тараққиёти 
бўйича мамлакат ҳисоботи-
ни муҳокама қилишга бағиш-
ланган қўшма тадбирнинг 
якунлари юксак баҳоланди.

Бюджетни қўллаб-қувват-
лаш, ер ислоҳоти, қишлоқ ва 
сув хўжалигини молиялашти-

ЖАҲОН БАНКИ БИЛАН СТРАТЕГИК ШЕРИКЛИКНИ 
КЕНГАЙТИРИШ МУҲИМЛИГИ ҚАЙД ЭТИЛДИ

ЎЗБЕКИСТОН ПРЕЗИДЕНТИ ОИИБ БИЛАН 
КЕНГ КЎЛАМЛИ ҲАМКОРЛИКНИНГ АСОСИЙ 

ЙЎНАЛИШЛАРИНИ БЕЛГИЛАБ БЕРДИ

ҲАМКОРЛИКДАГИ ЛОЙИҲАЛАРНИ 
ЖАДАЛЛАШТИРИШ ЗАРУРЛИГИ 

ТАЪКИДЛАНДИ

Янгиланаётган Конституция – юртимиз ва халқимизнинг 
фаровон ҳаёти учун мустаҳкам ҳуқуқий асос бўлади 

Лойиҳада жамоатчилик 
таклифлари, замонавий халқаро 

стандартлар ва энг илғор хорижий 
тажриба инобатга олинган

Муҳокамаларда Конституциявий қо-
нун лойиҳаси бўйича умумхалқ муҳока-
маларида жами 222 715 та таклифлар 
келиб тушганлиги ва улар асосида 
лойиҳа такомиллаштириб, маромига 
етказилганлиги, хусусан, таклифлар-
нинг ҳар тўрттасидан биттаси лойиҳа-
дан жой олганлиги таъкидланди. 

Депутатлар Конституциявий қонун 
лойиҳасини тайёрлаш жараёнида 400 
дан ортиқ халқаро ҳужжатлар, 190 
га яқин давлатлар конституциялари 
пухта таҳлил этилганлиги, халқаро 
эксперт ва мутахассислар томони-
дан халқаро ҳуқуқнинг умумэътироф 
этилган барча қоидаларини ўзида му-

жассам этган ҳужжат сифатида юқо-
ри баҳоланганлигини қайд этдилар. 

Шунингдек, мажлисда Конституция-
нинг моддалари амалдаги 128 тадан 
155 тага кўпайиб, нормалари 275 та-
дан 434 тага ошгани, яъни Асосий қо-
нунимизнинг 65 фоиз матни халқимиз 
таклифлари асосида янгилангани, 
инсон ҳуқуқ ва эркинликларига оид қо-

идалар уч ярим бараварга кўпайгани 
ҳамда шулардан келиб чиқиб, лойиҳа-
ни янги таҳрирдаги Конституция сифа-
тида қабул қилиш учун барча асослар 
етарли эканлиги таъкидланди.

Янгиланаётган Конституция та-
раққий этган давлат – Янги Ўзбекис-
тонни қуриш ғояси атрофида бутун 
жамиятимизни жипслаштириши, унда 

барча қатлам манфаатлари инобат-
га олинганлиги, лойиҳани ишлаб 
чиқишда кенг жамоатчилик, сиёсий 
партиялар, жамоат ташкилотлари, 
экспертлик ва илмий доиралар вакил-
лари, зиёлилар фаол иштирок этган-
лиги, бир сўз билан айтганда, лойи-
ҳа том маънода халқ Конституцияси 
бўлаётганлиги алоҳида таъкидланди.

Муҳокамада сўзга чиқувчилар то-
монидан Конституцияга киритилаёт-
ган асосий ўзгартиришларнинг ҳар 
бири бўйича алоҳида-алоҳида тўх-
талиб ўтилди, фикр алмашилди. Ху-
сусан, ҳар бир сиёсий партия фрак-
цияси етакчиси ўз партиявий дастур 
ва мақсадларидан келиб чиқиб, Асо-
сий қонунимиз лойиҳасида тегишли 
таклифлари акс этганини алоҳида 
таъкидлашди.

Ўзбекистон – суверен, демократик, 
ҳуқуқий ва ижтимоий давлат экани 

қатъий белгилаб қўйилмоқда
Мамлакатимизнинг узоқ муддат-

ли тараққиёти, халқимизнинг эртан-
ги фаровон ҳаёти учун мустаҳкам 
ҳуқуқий асос ҳамда ишончли кафолат 
сифатида Ўзбекистон “суверен, демо-
кратик, ҳуқуқий ва ижтимоий давлат” 
эканлиги ҳамда ушбу принципиал қо-
идаларни ўзгартириш мумкин эмас-
лиги алоҳида белгилаб қўйилмоқда.

(Давоми 2-бетда) 

2023 йил 9 март куни Олий 
Мажлис Қонунчилик палатасининг 
навбатдаги мажлисида “Ўзбекис-
тон Республикаси Конституцияси 
тўғрисида”ги Ўзбекистон Респуб-
ликаси Конституциявий қонуни 
лойиҳаси бўйича референдум ўт-
казиш ҳақидаги масала муҳокама 
қилинди.

Мажлисда хорижий давлатлар-
нинг Ўзбекистон Республикасидаги 
Фавқулодда ва Мухтор элчилари, 
халқаро ташкилотлар раҳбарлари 
ҳам иштирок этди.

Мамлакатимизда аҳоли ва тадбиркорлик субъектларини 
ҳар томонлама қўллаб-қувватлаш, фуқароларга муносиб 
меҳнат ва турмуш шароитларини яратиш, шунингдек, то-
варлар ва хизматларни сотиб олишда кредитлар жалб қи-
лиш имкониятларини кенгайтириш борасида ўтган даврда 
тизимли ишлар амалга оширилди.

Яқиндагина бўлиб ўтган 
Ўзбекистон Республикаси 
Олий Мажлиси Сенатининг 
ўттиз еттинчи ялпи мажли-
сида 2022 йилдаги фаолият 
ва 2023 йилга мўлжалланган 

устувор вазифалар билан 
бир қаторда бир нечта қонун 
лойи ҳалари муҳокама эти-
либ, маъқулланди.

(Давоми 3-бетда) 

Ўзбекистон Республикаси Пре-
зиденти Шавкат Мирзиёев 9 март 
куни Осиё инфратузилмавий 
инвес тициялар банкининг ушбу 
нуфузли молиявий институт пре-
зиденти Цзинь Лицюнь бошчили-
гидаги делегациясини қабул қилди.

Кўп қиррали шерикликни янада 
кенгайтиришнинг амалий жиҳатлари 
кўриб чиқилди.

Давлатимиз раҳбари кейинги йил-
ларда Банк билан муносабатларда 
юксак даражага эришилганини мам-
нуният билан қайд этди.

Ҳамкорлик портфели 2 миллиард 
долларга етди. Транспорт, энерге-
тика, қишлоқ хўжалиги ва коммунал 
соҳа, тадбиркорликни қўллаб-қув-
ватлаш бўйича муҳим лойиҳалар 
амалга оширилмоқда.

Осиё инфратузилмавий инвести-
циялар банки президенти Цзинь 
Лицюнь Янги Ўзбекистондаги ортга 
қайтмас ислоҳотлар дастурини юқо-
ри баҳолади ва уни ҳар томонлама 

қўллаб-қувватлашга тайёрлигини 
билдирди.

Банк камбағалликка қарши кура-
шиш ва энг аввало, қишлоқ жойларда 
иш ўринларини яратиш, давлат-ху-
сусий шериклик ва лойи ҳаларни 
аралаш тарзда молиялаштириш 
механизмларини жорий қилиш, тад-
биркорликни қўллаб-қувватлашни 
кенгайтириш ва бошқа муҳим йўна-
лишларда Ўзбекистон билан стра-
тегик шерикликни ривожлантиришга 
интилиши қайд этилди.

Марказий Осиё минтақасида стра-
тегик муҳим инфратузилма лойиҳа-
ларини илгари суриш масалаларига 
алоҳида эътибор қаратилди.

Кенг кўламли ҳамкорлик доираси-
даги лойиҳаларни амалга оширишни 
жадаллаштириш ва натижадорли-
гини таъминлашга қаратилган янги 
ўрта муддатли Шериклик дастури ва 
“йўл харитаси”ни ишлаб чиқиш юза-
сидан келишиб олинди.

ЎзА

Ўзбекистон Республикаси 
Президенти Шавкат Мирзиёев 
9 март куни Қирғизистон Вазир-
лар Маҳкамаси Раиси – Прези-
дент Администрацияси раҳбари 
Ақилбек Жапаровни қабул қилди.

Учрашув аввалида Ақилбек Жа-
паров давлатимиз раҳбарига Қирғиз 
Республикаси Президенти Садир 
Жапаровнинг самимий саломини 
етказди.

Жорий йилнинг январь ойида 
Бишкек шаҳрида эришилган олий 
даражадаги келишувларни амалга 
ошириш масалалари кўриб чиқилди.

Ўзбекистон – Қирғизистон кенг 
кўламли стратегик шериклик муно-
сабатларини янада ривожланти-
риш, иқтисодиёт, савдо, энергетика, 
транспорт ва логистика соҳаларида-
ги ҳамкорликни кенгайтириш ҳамда 
ҳудудлараро алоқалар ва мада-
ний-гуманитар алмашинувларни 
фаоллаштиришга алоҳида эътибор 
қаратилди.

Автомобилсозликда, пахта-тўқи-
мачилик кластерларини ташкил 
этиш, электротехника маҳсулотла-
рини ишлаб чиқариш, фойдали қа-
зилмалар конларини биргаликда 
ўзлаштириш бўйича кооперация лой-
иҳаларини жадал суръатда амалга 
ошириш муҳимлиги қайд этилди.

Учрашувда Қамбарота-1 ГЭСни 
биргаликда барпо этишнинг ама-
лий жиҳатлари муҳокама қилинди. 
“Хитой – Қирғизистон – Ўзбекистон” 
темир йўли лойиҳасини фаол тай-
ёрлаш зарурлиги кўрсатиб ўтилди.

Жорий йилда парламентлар, ҳу-
куматлар, экспертлар, жамоатчилик 
ва ёшлар даражасида икки мамла-
кат ўртасидаги кўп қиррали ҳамкор-
ликни мустаҳкамлашга қаратилган 
бир қатор қўшма тадбирларни ўтка-
зиш мўлжаллангани таъкидланди.

Минтақавий ҳамкорликнинг дол-
зарб масалалари юзасидан ҳам 
фикр алмашилди.

ЎзА

риш самарадорлигини оши-
риш ҳамда давлат банклари 
ва корхоналарини хусусий-
лаштириш дастурини жадал-
лаштириш борасидаги ама-
лий ишларни давом эттириш 
масалаларига алоҳида эъти-
бор қаратилди.

Ислоҳотлар ва устувор 
лойиҳаларни илгари суриш 
учун Жаҳон банкининг “Мам-
лакат платформаси” имкони-
ятларидан кенг фойдалани-
лиши таъкидланди.

Банк Марказий Осиёда 
барқарорлик ва изчил та-
раққиётни таъминлашга қара-
тилган стратегик минтақавий 
лойиҳаларни амалга оши-
ришда иштирок этиши муҳим 
экани кўрсатиб ўтилди.

Устувор лойиҳаларни тай-
ёрлаш ва амалга оширишни 
тезлаштириш юзасидан қўш-
ма “йўл харитаси”ни қабул 
қилишга келишиб олинди.

ЎзА

Ушбу конституциявий қоида-
лар замирида мустақиллигимиз-
ни асраб-авайлаш ва янада мус-
таҳкамлаш, келажак авлодларга 
озод ва эркин Ватан қолдириш, 
халқ манфаатлари кўзланган ис-
лоҳотлар йўлидан ортга қайтмас-
лик, қонун ва адолат устуворли-
ги, инсонга эътибор ва ғамхўрлик 
каби муҳим қадриятлар мужас-
сам бўлиб, улар давлатчиликнинг 
тамал тошлари сифатида мус-
таҳкамланмоқда.

Кучли ижтимоий ҳимоя ва 
муҳтожларга ғамхўрлик – 

давлат сиёсатининг муҳим 
йўналиши бўлиб қолади

Конституцияда камбағалликни 
қисқартириш, бандликни таъмин-
лаш, ишсизликдан ҳимоя қилиш 
бўйича давлат ўзига қатор янги 
мажбуриятлар олиши белгилан-
моқда. Умуман давлатнинг ижти-
моий мажбуриятларига доир нор-
малар уч баробарга ошмоқда.

Масалан, 2 миллион 200 минг 
эҳтиёжманд оилалар давлатдан 
моддий ёрдам олишини кафолат-
лайди. Бу жами оилаларнинг 25 
фоизига тўғри келади, уларга ҳар 
йили 11 триллион сўм ажратилади.

Депутатлар ўтган йили 50 минг 
оила учун янги квартиралар олиш-
га шароит яратилгани, бу йил 
90 минг, яқин 2-3 йилда эса, 200 
минг оилани уй-жойли қилиш ре-
жалаштирилганлиги, шу боис, 
ҳар бир фуқаронинг уй-жойли бў-
лиш ҳуқуқи ва уй-жой қурилиши 
давлат томонидан рағбатланти-
рилишининг Конституциямизда 
мустаҳкамланаётганлиги ушбу 
марраларга эришиш учун мус-
таҳкам замин ҳозирлашини қайд 
этдилар.

Илк маротаба давлат зиммаси-
га аҳолининг ижтимоий жиҳатдан 
эҳтиёжманд тоифаларининг ҳаёти 
сифатини ошириш, ногиронлиги 
бўлган шахсларнинг жамият ва 
давлат ҳаётида тўлақонли ишти-
рок этиши ва ўз ҳуқуқларини амал-
га ошириши учун шарт-шароитлар 
яратиш чораларини кўриш мажбу-
рияти юкланмоқда.

Депутатлар томонидан давлат 
ўз зиммасига ногиронлиги бўлган 
шахсларнинг ижтимоий, иқтисодий 
ва маданий соҳалар объектлари 
ва хизматларидан тўлақонли фой-
даланиши учун шарт-шароитлар 
яратиш, уларнинг ишга жойлаши-
шига, таълим олишига кўмакла-
шиш мажбуриятини олаётганлиги 
ҳам ижтимоий давлат тамойили-
нинг яққол ифодаси эканлиги таъ-
кидланди.

Инсон ҳуқуқ ва эркинликлари 
кафолатлари кучайтирилмоқда 

Инсон ҳуқуқ ва эркинликлари-
ни таъминлаш – давлатнинг олий 
мажбурияти этиб белгиланмоқда. 
Инсон ва давлат органлари ўр-
тасида юзага келадиган ноаниқ-
ликлар инсон фойдасига талқин 
қилиниши, ҳуқуқий таъсир чора-
лари қонуний мақсадга эришиш 
учун етарли ва мутаносиб бўлиши 
кераклиги белгиланмоқда. Ушбу 
қоидалар инсон ҳуқуқлари усту-
ворлигини таъминлайди, давлат 
идораларининг ўз вазифаларини 
инсон ҳуқуқларига риоя қилган 
ҳолда амалга оширишда масъу-
лиятини оширади ҳамда инсонга 
меъёридан ортиқ ҳуқуқий таъсир 
чоралари қўлланилишининг олди-
ни олади.

Конституцияда инсоннинг шах-
сий ҳуқуқлари ва эркинлик лари 
кафолати энг илғор халқаро стан-
дартларга мувофиқ кучайтирил-
моқда. Хусусан, шахсни суд қа-
рорисиз 48 соатдан ортиқ муддат 
ушлаб турилиши мумкин эмасли-
ги, ушбу муддат ушлаб туриш қо-
нунийлиги ва асослилиги судда 
исботланмаса, шахс дарҳол озод 
қилиниши (“Хабеас корпус” инсти-
тути) ҳамда шахсни ушлаб туриш 
чоғида унинг ҳуқуқлари ва ушлаб 
турилиши асослари унга тушу-
нарли тилда тушунтирилиши ке-
раклиги (“Миранда қоидалари”), 
шунингдек, айбланувчи ва судла-
нувчиларга ўзига қарши кўрсатма 
бермаслик, яъни “сукут сақлаш” 
ҳуқуқи белгиланмоқда. Ушбу қои-
далар шахсий эркинлик дахлсиз-
лигини ва инсонларни ноқонуний 
ҳибсга олишга йўл қўймасликни 
кафолатлайди.

Илк маротаба ёзишмалар, те-
лефон орқали сўзлашувлар, поч-
та, электрон хабарлар ва бошқа 
хабарларни сир сақлаш ҳуқуқи 
фақат суднинг қарорига асосан 

чекланиши мумкинлиги белгилан-
моқда. Яъни ҳозирги вақтда ушбу 
ваколат прокурорга тегишли бў-
либ, унинг судларга ўтказилиши 
шахс дахлсизлиги ва конституция-
вий ҳуқуқларини таъминлашда туб 
бурилиш бўлади. 

Шахс қариндошларининг суд-
ланганлиги асоси билан ҳуқуқлари 
чекланиши мумкин эмаслиги қатъ-
ий белгиланиши инсон ўзининг 
яқинлари йўл қўйган хатолар учун 
жавоб бермаслигини таъминлай-
ди. 

Узоқ йиллар юртимизнинг халқа-
ро имиджига салбий таъсир қилиб 
келган мажбурий меҳнатга тўлиқ 
барҳам берилди. Болаларнинг 
баркамол ривожланишига сал-
бий таъсир қиладиган ҳар қандай 
болалар меҳнатининг тақиқлани-
ши Асосий қонунимизда тўғри-
дан-тўғри ёзиб қўйилаётганлиги 
ушбу салбий иллатнинг тарихда 
қолиши учун кафолат бўлади.

Конституциявий ҳуқуқ 
ва эркинликлар доираси 

кенгаймоқда
Конституцияда инсон ҳуқуқ ва 

эркинликлари сезиларли дара-
жада кенгайтирилмоқда. Хусусан, 
конституциявий ҳуқуқлар доира-
си экологик ҳуқуқлар, соғлиқни 
сақлаш, гендер тенглик, эркин ҳа-
ракатланиш, турар ва яшаш жой-
ини эркин танлаш, мамлакатдан 
чиқиш ва монеликсиз қайтиш, Ин-
тернетдан фойдаланиш, шахсий 
маълумотлар ҳимояси, олий таъ-
лим, бепул юридик ёрдам олиш, 
давлат хизматига киришда тен-
глик, уй-жойга эга бўлиш, ундан 
маҳрум этилганда компенсация 
олиш, банк операциялари ва ҳи-
собварақларининг сир сақланиши, 
қонунчиликка оид таклиф киритиш 
каби ҳуқуқлар билан тўлдирил-
моқда.

Қулай меҳнат шароитларида 
ишлаш, меҳнати учун адолатли 
ҳақ олиш, дам олиш, давлат ҳи-
собидан тиббий ёрдамнинг ка-
фолатланган ҳажмини олиш, 
шаҳарсозлик, бюджет соҳасида 
жамоатчилик назоратини амалга 
ошириш каби ҳуқуқларнинг кири-
тилиши фуқароларнинг иқтисодий 
ва ижтимоий ҳимоясини янада ку-
чайтиради.

“Инсон қадри учун” тамойили 
Конституцияда, қонунларимизда 
ва давлат идоралари фаолиятида 
бош мезон бўлиши шарт. Шу боис, 
Конституция лойиҳасида инсон-
нинг шаъни ва қадр-қиммати дахл-
сиздир ҳамда ҳеч нарса уларни 
камситиш учун асос бўлиши мум-
кин эмаслиги белгиланмоқда. 

Таълим олиш ҳуқуқи ва 
имконияти кенгайтирилади, 

ўқитувчилар конституциявий 
мақомга эга бўлади

Олий таълим ташкилотлари-
га академик эркинлик берилиши, 
танлов асосида давлат ҳисобидан 
бепул олий маълумот олиниши, 
нодавлат таълим ташкилотлари 
қўллаб-қувватланиши тўғрисидаги 
қоидалар ёш авлод ҳаётини яхши-
лаш, уларнинг орзу-интилишла-
рини рўёбга чиқариш, замонавий 
мутахассисликларни эгаллаган 
ҳолда ҳаётда ўз ўрнини топиши ва 
шахсий ривож ланиши учун имко-
ният яратади. 

Охирги олти йилда олийгоҳлар 
сони 77 тадан 210 тага, уларга 
қабул эса, 5 бараварга ортиб, та-
лабалар сони 1 миллионга, олий 
таълим қамрови – 9 фоиздан 38 
фоизга ошди. Давлат грантлари 
сони ҳам 2 баравар кўпайиб, 40 
мингтага етди, шундан магистра-
тура учун – 5 баравар кўпайди. 

Алоҳида эҳтиёжларга эга бўлган 
болалар учун таълим ташкилотла-
рида инклюзив таълим ва тарбия-
нинг ташкил этилиши, уларни ҳам-
ма қатори умумий мактабларда 
ҳам ўқишини йўлга қўйилиши Янги 
Ўзбекистонда инсон қадри тамой-
илининг амалий ифодаси ҳисобла-
нади. 

Конституцияда давлат мактаб-
гача таълим ва тарбияни риво-
жлантириш учун шарт-шароитлар 
яратиши ва бошланғич професси-
онал таълим бепул эканлиги ҳам 
белгиланмоқда. Депутатлар то-
монидан сўнгги олти йилда бола-
ларнинг боғча билан қамрови 27 

фоиздан 70 фоизга ошгани ҳамда 
Конституцияга киритилаётган янги 
нормалар бу борада янги марра-
ларга эришиш имконини бериши 
таъкидланди.

Депутатлар ўқитувчилар шаъни 
ва қадр-қимматини ҳимоя қилиш, 
уларнинг ижтимоий ва моддий 
фаровонлиги, касбий жиҳатдан 
ўсиши тўғрисида ғамхўрлик қилиш 
тўғрисидаги норма миллат ва халқ 
ривожи, унинг интеллектуал са-
лоҳиятини оширишда асосий ўрин 
тутувчи ўқитувчиларнинг жамият-
даги ижтимоий мақоми ва обрўси-
ни янада оширишга хизмат қили-
шини таъкидлаб ўтдилар.

Ёшлар ҳуқуқлари Конституция 
ҳимояси остида бўлади

Конституцияда ёшлар масала-
си алоҳида боб даражасига олиб 
чиқилиши Янги Ўзбекистонда 
ёшлар сиёсати устувор эканлигига 
яққол ишорадир. 

Депутатлар аҳолимизнинг 18 
миллиондан ортиғи ёшлар экан-
лиги, ушбу кўрсаткич 2040 йилга 
бориб, 25 миллионга етишини ҳи-
собга олиб, Конституцияга ёшлар 
масаласига алоҳида боб кирити-
лаётгани муҳим аҳамиятга эгали-
гини алоҳида таъкидладилар. 

Муҳокамалар давомида ёшлар-
нинг шахсий, сиёсий, иқтисодий, 
ижтимоий, маданий, экологик 
ҳуқуқлари ҳимоя қилинишини таъ-
минлаш, жамият ва давлат ҳаёти-
да фаол иштирок этишини рағ-
батлантириш, уларнинг маънавий, 
интеллектуал, ижодий, жисмоний 
ва ахлоқий жиҳатдан ривожлани-
ши, ўз ҳуқуқларини амалга оши-
риши учун шарт-шароитларни 
яратиш мажбуриятини давлат ўз 
зиммасига олиши ёшлар ҳаётда 
ўзларини тўлақонли намоён этиш 
имкониятини таъминлаши таъкид-
ланди.

Рақобатбардош миллий 
иқтисодиёт, хусусий 

тадбиркорлик ва мулк 
ҳуқуқи кафолатлари 
мустаҳкамланмоқда

Янгиланаётган Конституцияда 
тадбиркорлик фаолияти кафо-
латларини кучайтириш, бозор му-
носабатларини ривожлантириш, 
ҳалол рақобат учун шарт-шароит 
яратиш, қулай инвестициявий ва 
ишбилармонлик муҳитини таъ-
минлаш, адолатли солиқ тизимини 
йўлга қўйиш, монополистик фао-
лиятни чеклаш орқали том маъ-
нода эркин бозор иқтисодиётини 
шакллантириш учун барқарор асос 
яратилмоқда.

Тадбиркорликка кенг йўл очил-
гани ҳисобига сўнгги олти йилда 
уларнинг сони 6 баравар ошиб, 
бугунги кунда 2 миллионга етди. 
Тушумлари 1 миллион доллардан 
ошган тадбиркорлар 26 мингтага, 
100 миллион долларга етказган-
лар эса, 220 тага етди.

Лойиҳада мулк дахлсизлиги ва 
у билан боғлиқ ҳуқуқларнинг таъ-
минланиши давлат томонидан ка-
фолатланиши, мулкий ҳуқуқларни 
чеклаш фақат суд қарори асосида 
бўлиши мустаҳкамланмоқда.  Мам-
лакатимизда товарлар, хизматлар, 
меҳнат ресурслари ва молиявий 
маблағларнинг эркин ҳаракатла-
ниши кафолатланмоқда. Бу иқти-
содиёт барқарор ўсиши, фаровон 
ҳаётимиз таянчи ҳисобланган 
тадбиркор ва ишбилармонлари-
мизнинг эркин фаолияти учун мус-
таҳкам ҳуқуқий кафолат яратиши 
қайд этилди.

Давлат бебаҳо табиий 
бойликларимизни кўпайтириш, 

асраб-авайлаш ва атроф-
муҳит мусаффолигини сақлаш 

чораларини кўради
Аҳоли ҳаёти ва саломатлик да-

ражасини яхшилашнинг зарурий 
шарти сифатида Конституцияда 
атроф-муҳитни муҳофаза қилиш 
бўйича комплекс чоралар белги-
ланмоқда.

Депутатлар томонидан сўнгги уч 
йилда қурилишлардан норози бў-
либ, аҳолидан 15 мингта мурожаат 
келиб тушгани, судлар томонидан 
биргина Тошкент шаҳрида 200 дан 
ортиқ қурилишлар тўхтатиб қўй-
илганлиги, автомобиллар сони 1,3 
миллионга кўпайиб, 3,6 миллионга 
етганлиги, ҳар йили атмосфера 

ҳавосига 2,2 миллион тонна са-
ноат ва транспорт ташланмалари 
чиқарилаётганлиги ҳам ушбу ма-
сала тобора долзарб аҳамият касб 
этаётганлигидан далолат бериши 
таъкидланди.

Шу муносабат билан давлат 
атроф-муҳитни яхшилаш, тиклаш 
ва муҳофаза қилиш, экологик муво-
занатни сақлаш бўйича чораларни 
амалга оширади, фуқароларнинг 
экологик ҳуқуқларини таъминлаш 
ва атроф-муҳитга зарарли таъ-
сир кўрсатилишига йўл қўймаслик 
мақсадида шаҳарсозлик фаолияти 
соҳасида жамоатчилик назорати-
ни амалга ошириш учун шарт-ша-
роитлар яратади. Шу билан бирга 
Ҳукуматнинг атроф-муҳитни муҳо-
фаза қилиш, биологик хилма-хил-
ликни сақлаш ва иқлим ўзгаришига 
қарши курашиш соҳасидаги масъу-
лияти белгиланмоқда.

Шаҳарларнинг бош режалари-
ни жамоатчилик муҳокамасидан 
мажбурий ўтказилиши шартлиги 
ҳақидаги конституциявий қоида 
ҳозирги шароитда тобора дол-
зарб аҳамият касб этиб бораётган 
шаҳарсозликка оид масалаларни 
халқимиз билан бамаслаҳат ечиш 
имконини беради.

Депутатлар Конституцияга кири-
тилаётган ушбу нормалар табиий 
захиралар қисқараётган, глобал 
иқлим ўзгариши, экология ва таби-
ат билан боғлиқ муаммолар инсо-
ният келажагига таҳдид солаётган 
ҳозирги даврда муҳим аҳамият 
касб этишини алоҳида таъкидлаб 
ўтдилар.

Оммавий ахборот воситалари 
ва фуқаролик жамияти 

институтлари янада фаол 
бўлиши учун кенг имконият ва 

кучли ҳимоя тақдим этилмоқда
Конституциямизда оммавий ах-

борот воситалари фаолиятининг 
эркинлиги, уларнинг ахборотни из-
лаш, олиш, ундан фойдаланиш ва 
уни тарқатишга бўлган ҳуқуқлари 
кафолатланмоқда.

Депутатлар халқ овози ва 
фик рини кенг жамоатчиликка, 
давлат идоралари эътиборига 
олиб чиқаётган оммавий ахбо-
рот воситалари, журналистлар 
фаолиятига тўсқинлик қилиш ёки 
аралашиш жавобгарликка сабаб 
бўлиши ҳақидаги қоида Бош қо-
мусимизда муҳрланаётганлиги 
юртимизда сўз ва ахборот эркин-
лигини янада юксалишини эъти-
роф этдилар. 

Конституциямизга илк марота-
ба фуқаролик жамияти институт-
ларига бағишланган алоҳида боб 
киритилиши ва улар фаолияти 
кафолатларининг белгиланиши 
жамиятда очиқлик, ошкоралик 
ва қонунийлик муҳитини, давлат 
ва жамият ўртасидаги мулоқотни 
мус таҳкамлаш ҳамда кучли жамо-
атчилик назоратини йўлга қўйиш 
учун мустаҳкам замин ҳозирлайди. 

Инсон фаровон яшаши, давлат 
барқарор ривожланиши 
учун самарали, ихчам ва 

халқчил давлат бошқаруви 
жорий қилинади ҳамда 
парламентаризм янада 

кучайтирилади
Янгиланаётган Конституция 

халқпарвар давлат қуриш мақса-
дида кучли парламент, ихчам ва 
масъулиятли ҳукумат, мустақил 
ва адолатли суд тизимини барпо 
этишга қаратилган.

Давлат ҳокимияти тизими яго-
на ва яхлит бўлиб, ҳокимиятнинг 
бир бўғинини модернизация қи-
лиш унинг бошқа тармоқларида 
ҳам ислоҳотларни тақозо қилади. 
Шунга кўра, тармоқлар ўртасида 
бир-бирини тийиш ва мувозанат-
ни сақлаш тизимининг самарали 
ишлашини таъминлаш мақсадида 
парламент палаталарининг вако-
латлари қайта кўриб чиқилмоқда.

Унга кўра, Қонунчилик палатаси 
ва Сенатнинг ваколатлари сези-
ларли даражада кенгаймоқда, икки 
палата ишидаги такрорланиш лар 
бартараф этилиб, ҳар бирининг 
масъулият соҳаси аниқ белгилан-
моқда. Хусусан, Қонунчилик па-
латасининг мутлақ ваколатлари 
амалдаги 5 тадан 12 тага, Сенатда 
эса, 14 тадан 18 тага кўпаймоқда.

Бош вазир номзодини кўриб 
чиқиш ва маъқуллаш, Давлат бюд-

жети ижросини назорат қилиш, 
Ҳисоб палатасининг ҳисоботи-
ни кўриб чиқиш каби ваколатлар 
бевосита халқ томонидан тўғри-
дан-тўғри сайланадиган Қонунчи-
лик палатаси ваколатига ўтказил-
моқда. Бу ўзгариш қуйи палатанинг 
вакиллик табиатига ва илғор хори-
жий тажрибага тўла мос келади.

Муҳокамаларга бой бўлган 
йиғилишда қайд этилганидек, 
марказда ва жойлардаги ижро ҳо-
кимияти органлари фаолиятида 
қатъий тартиб-интизом, масъули-
ят, натижадорликни кучайтириш 
мақсадида, шунингдек, илғор хо-
рижий тажрибани инобатга олиб, 
Бош вазир номзодини Президент 
Қонунчилик палатасига киритиб, 
халқ вакиллари маъқуллагандан 
сўнг лавозимга тайинлаш тарти-
би жорий этилмоқда. Бош вазир 
номзодини Қонунчилик палатаси-
га тақдим қилишдан олдин Пре-
зидент томонидан барча сиёсий 
партиялар фракциялари билан 
маслаҳатлашувлар ўтказиш на-
зарда тутилмоқда. 

Амалдаги тартибга кўра, Бош 
вазир номзодини кўриб чиқиш 
фақат Қонунчилик палатасига сай-
ловда энг кўп овоз олган партия 
ёки партиялар иродасига боғлан-
ган эди. Янги таклиф этилаётган 
тартиб орқали эса, барча сиёсий 
партиялар фракцияларининг на-
фақат Бош вазир номзодини кўриб 
чиқишда, балки бутун Ҳукуматни 
шакллантиришдаги иштироки таъ-
минланади. Яъни амалдаги тартиб 
янада демократик мазмун касб 
этади. 

Фаолияти қониқарсиз деб то-
пилган вазирни лавозимидан озод 
этиш бўйича Қонунчилик палатаси-
нинг Президентга таклиф киритиш 
ҳуқуқининг белгиланаётганлиги 
Ҳукумат аъзоларининг халқ вакил-
лари олдидаги ҳисобдорлигини 
янада оширишга хизмат қилади.

Сенат олдига қўйилаётган янги 
вазифалардан келиб чиқиб, уни 
ихчам, халқчил ва ҳудудлар ман-
фаатини ифода этадиган идора-
га айлантириш мақсадида унинг 
маҳаллий Кенгашларга кўмакла-
шиш бўйича ваколати ҳам Конс-
титуцияда мустаҳкамлаб қўйил-
моқда. 

Ушбу конституциявий норма-
лар Янги Ўзбекистон Тараққиёт 
стратегияси ва маъмурий ислоҳот-
ларнинг устувор йўналишлари-
га ҳамоҳанг бўлиб, парламент 
палаталари ваколатларини аниқ 
чегаралаб беради, улар фаолия-
тидаги ўзаро такрорланишларни 
бартараф этади, параллел функ-
цияларни мақбуллаштиради, Олий 
Мажлисни ягона, яхлит орган си-
фатида самарали фаолият олиб 
боришини таъминлайди. 

Шу билан бирга жойлардан тенг 
вакилликни сақлаб қолган ҳолда, 
сенаторлар сонини ҳозирги 100 
нафардан 65 нафарга тушириш, 
бунда ҳар бир ҳудуддан 4 тадан 
сенатор сайланиши, Президент 
томонидан тайинланадиган сена-
торлар сони эса, 16 тадан 9 тага 
камайтирилаётганлиги ҳақида ай-
тиб ўтилди. Бу Олий Мажлис Се-
нати фаолиятини мамлакатимизда 
амалга оширилаётган маъмурий 
ислоҳотлар моҳиятига монанд 
тарзда модернизациялаш имкони-
ни беради.

Парламентнинг қуйи палатаси 
томонидан киритилган қонунлар 
Сенатда 60 кун ичида кўриб чиқи-
лиши, муддат ўтиб кетса, ушбу қо-
нун маъқулланган деб ҳисоблани-
ши ва имзолаш учун Президентга 
юбориш амалиёти жорий қилина-
ётганлиги ҳам таъкидланди.

Парламентнинг суд ва назорат 
органлари, ҳуқуқни муҳофаза 
қилувчи органлар ва махсус 

хизматлар фаолияти устидан 
назорат функциялари 

кучайтирилмоқда
Олий Мажлис палаталарининг 

биргаликдаги ваколатлари ҳам 
кучайтирилиб, парламент назора-
тининг муҳим шакли бўлган парла-
мент текшируви институти Консти-
туцияда алоҳида мус таҳкамлаб 
қўйилмоқда. 

Олий Мажлиснинг жамият ҳа-
ётидаги ўрни, роли ва таъсирини 
кучайтириш мақсадида Ўзбекис-
тон Республикаси Президентининг 

айрим ваколатлари парламентга 
ўтказилмоқда. 

Хусусан, Бош прокурор, Ҳисоб 
палатаси раҳбарлигига номзодлар 
аввал Сенатда кўриб чиқилиб, кей-
ин Президент томонидан тайинла-
ниш, шунингдек, монополияга ва 
коррупцияга қарши курашиш ор-
ганлари раҳбарларини Сенат то-
монидан сайлаш амалиёти жорий 
этилмоқда.

Махсус хизматлар фаолияти 
устидан парламент назоратини 
кучайтириш мақсадида Давлат 
хавфсизлик хизмати раҳбарлигига 
номзод аввал Сенатда кўриб чиқи-
либ, кейин Президент томонидан 
тайинланиши тартиби жорий этил-
моқда. 

Суд ҳокимиятининг чинакам му-
стақиллигини таъминлаш мақса-
дида Судьялар олий кенгашининг 
барча аъзоларини Сенат томони-
дан сайлаш тизими киритилмоқда.

Ҳокимларнинг халқ депутатлари 
Кенгашларига раҳбарлик қилиш 

институти бекор қилинади
Маҳаллий даражада ҳокимият-

лар бўлиниши принципини амалга 
ошириш, ҳокимларнинг халқ депу-
татлари Кенгашларига раҳбарлик 
қилиш институтини тугатиш дав-
лат бошқаруви тизими янгилани-
шининг мантиқий давоми бўлиши 
қайд этилди.

Йиғилишда сўзга чиқувчилар 
томонидан маҳаллий даражада 
ҳокимиятлар бўлиниши принципи 
амалга оширилиб, ҳокимларнинг 
халқ депутатлари Кенгашлари-
га раҳбарлик қилиш институти 
босқичма-босқич, яъни вилоят Кен-
гашлари учун 2024 йилдан, туман 
Кенгашлари учун эса, 2026 йил-
дан эътиборан тугатилаётганлиги 
мамлакатда амалга оширилаётган 
маъмурий ислоҳотлар, давлат бо-
шқаруви тизими янгиланишининг 
мантиқий давоми бўлиши таъкид-
ланди.

Маҳаллий давлат бошқаруви 
соҳасида киритилаётган мазкур ўз-
гаришлар бутун давлат ҳокимияти 
тизимини демократлаштиришга, 
ҳокимиятлар бўлиниши принципи-
ни изчиллик билан амалга оши-
ришга ҳамда чинакам халқпарвар 
давлатчилик асосларини яратиш-
га хизмат қилади. 

Барча масалалар ечими 
чинакам халқ овози бўлган 

маҳалла даражасига 
туширилади

Конституцияда маҳаллаларга 
аҳолининг кундалик муаммола-
рини ҳал қилиш бўйича мустақил 
қарор қабул қилиш ваколатлари 
бериш, бунинг учун ташкилий ва 
молиявий имкониятлар яратиш 
белгиланмоқда.

Буларнинг барчаси давлат ҳоки-
миятида ҳисобдорлик, шаффоф-
лик, самарали қарор қабул қилиш 
ва унинг натижадорлигини оши-
ришга хизмат қилади.

Конституцияда суд 
ҳокимиятининг чинакам 

мустақиллигини таъминлаш 
ва суд тизими фаолияти 

самарадорлигини ошириш 
бўйича нормалар киритилмоқда

Муҳокамаларда судлар фао-
лияти мустақиллиги кафолатла-
рини кучайтириш, судьялар дахл-
сизлиги ва муайян ишлар бўйича 
ҳисобдор бўлмаслиги, уларнинг 
хавфсизлигини таъминлаш бўйи ча 
киритилаётган ўзгаришлар одил 
судловни тўлиқ ва мустақил амал-
га ошириш учун муҳим кафолат 
бўлади. 

Депутатлар судларнинг фао-
лиятини молиялаштириш фақат 
Давлат бюджетидан амалга оши-
рилиши ва у одил судловни тўлиқ, 
мустақил амалга ошириш имко-
ниятини таъминлаши кераклиги 
тўғрисидаги конституциявий нор-
ма чинакам адолатли ва мустақил 
суд тизимини шакллантиришини, 
судларнинг холислигини таъмин-
лашини қайд этдилар.

Фуқароларга суд томонидан 
ўзига нисбатан қўлланилган қонун-
нинг Конституцияга мувофиқлиги 
тўғрисида Конституциявий судга 
мурожаат қилиш ҳуқуқининг бери-
лиши фуқароларнинг ўз ҳуқуқлари 
ва қонуний манфаатларини ҳимоя 
қилиш учун янги механизм ҳисо-
бланади. 

Муҳокамаларга бой бўлган маж-
лис ўз ишини эртага ҳам давом эт-
тиради.

Олий Мажлис 
Қонунчилик палатаси 

Парламент ахборот маркази

Янгиланаётган Конституция – юртимиз 
ва халқимизнинг фаровон ҳаёти учун 

мустаҳкам ҳуқуқий асос бўлади 

Жиноят ва жазо
Бугунги кунда ахборот-технологияларининг юксак 

тараққий этгани одамларга кенг имконият ва қулайликлар 
яратмоқда. Шу билан бирга ушбу ютуқлардан ўзининг 
ғаразли мақсади йўлида фойдаланиб, мураккаб турдаги 
ўғирлик, фирибгарлик жиноятини содир этаётган кимсалар 
ҳам учраб туради.

Шу ўринда фикримизни 
ҳаётий мисоллар ёрдамида 
давом эттирадиган бўлсак, 
Иқбол опа (исм-шарифлар 
ўзгартирилди) Пастдарғом 
туманининг Чархин шаҳарча-
сидаги “Paynet” шаҳобчасида 
фаолият юритади. Ҳеч кимга 
сир эмас, аёлнинг оилада 
юмушлари ҳеч қачон туга-
майди. Иқбол опа ҳам баъзан 
уйда ишлари кўпайиб кетса, 
ўрнига ўғли Мироншоҳни қол-
дириб кетарди.

Ўтган йил 24 январь куни 
ҳам шундай бўлди: тушлик-
дан сўнг Мироншоҳ шаҳобча-
да ишлаб ўтирганида, хонага 
35-38 ёшлар чамасидаги но-
таниш киши кириб келди. 

– Мен компьютер техни-
каси бўйича мутахассисман, 
– дея ўзини таништирди у. – 
Агар зарурат бўлса, “Paynet” 
тизимига ўрнатилган компью-
терингизни кўздан кечириб 
беришим мумкин.

Мироншоҳ “Мутахассис ўз 
оёғи билан келганда, фойда-

ланиб қолганим яхши”, деган 
фикрни кўнглидан кечирар-
кан, ҳалиги нотаниш кимса-
нинг таклифига дарров рози-
лик билдирди.

Қисқаси, ҳалиги кимса 
компьютерни қандай ишла-
ётганини текшира бошлади. 
Айни ўша чоғда Мироншоҳ 
бошқа бир мижозга чалғиган 
ва мутахассис нима иш қила-
ётганини кўрмаганди. Орадан 
бироз вақт ўтиб, ҳалиги ким-
са худди ўз ишини тамомла-
гандек, компьютерни ўчирди 
ва Мироншоҳга уни кейинроқ 
ёқиш зарурлигини тайинлаб, 
хонадан чиқиб кетди.

(Давоми 4-бетда) 

 (Бошланиши 1-бетда)
Ўз навбатида, Фармон-

нинг 14-банди адолат ва 
қо нун устуворлигини мус-
таҳ камлаш, инсон ҳуқуқ ва 
эркинликларига сўзсиз риоя 
этилишини таъминлаш бо-
расидаги суд-ҳуқуқ тизимини 
ислоҳ этишга қаратилган ва-
зифаларга бағишланган.

Ушбу вазифалар доираси-
да Президент Фармонида:

- жиноятларни тергов қи-
лиш жараёнида “Хабеас кор-
пус” институтини қўллаш ама-
лиётини янада кенгайтириш 
мақсадида тинтув ўтказиш, 
телефон сўзлашувларини 
эшитиб туриш ва мулкни хат-
лашга санкция бериш вакола-
тини прокурорлардан судлар-
га ўтказиш;

- жиноят ишини судларга 
айблов хулосаси ё айблов 
далолатномаси ва ҳимоячи 
фик ри билан бирга тақдим 
этиш тартибини жорий этиш; 

- адвокатлик фаолияти би-
лан шуғулланиш ҳуқуқини 
берувчи лицензияни олиш 
учун юридик мутахассислик 
бўйича камида икки йиллик 
иш стажига эга бўлиш тала-
бини бекор қилишни назарда 
тутувчи қонун лойиҳаларини 
белгиланган тартибда Олий 
Мажлис Қонунчилик палата-
сига киритиш белгиланди.

Айни вазифаларнинг таъ-
минланиши, биринчи навбат-
да, жиноят содир этишда гу-
монланаётган, айбланаётган 
шахснинг Ўзбекистон Рес-
публикаси Конституциясида 
белгиланган шахсий, ижтимо-
ий ва иқтисодий ҳуқуқларининг 
ҳимояланиши ва сўзсиз таъ-
минланишини кафолатлайди.

Жиноят ишини судларга 
айб лов хулосаси ва ҳимоячи 
фикри билан бирга тақдим 
этиш тартиби жорий этил-
моқда. Бу эса, Жиноят про-
цессуал кодексининг “Гумон 
қилинувчи, айбланувчи ва 
судланувчини ҳимояланиш 
ҳуқуқи билан таъминлаш” 
принципининг сўзсиз бажари-
лиши ва жиноят содир этил-
ганликда гумон қилинаётган, 
айбланаётган шахснинг бун-
дай ҳуқуқларини нафақат 
судларда, балки суриштирув, 
тергов органларида ҳам таъ-
минланиши учун муҳим кафо-
латдир.

Келгусида адвокатлик фао-
лияти билан шуғулланиш ҳу-
қуқини берувчи лицензия ни 
олиш учун юридик мутахас-
сислик бўйича камида икки 
йиллик иш стажига эга бў-
лиш талаби бекор қилиниши 
назарда тутилмоқда. Бунинг 
натижасида юртимизда ҳуқуқ 
ҳимоячилари, адвокатлар 
сони изчил ортади. Бу амалий 
қадам, шунингдек, олий ўқув 
юртини тамомлаган ёш кадр-
лар иш билан таъминланиши-
га хизмат қилади.

Шундай қилиб, “Инсон 
қад ри учун” тамойили асо-
сида амалга оширилаётган 
ушбу ислоҳотлар, Консти-
туция ва халқаро ҳуқуқнинг 
умумэътироф этилган нор-
маларида мустаҳкамланган 
инсон ҳуқуқлари ва эркинлик-
ларини таъминлаш, инсон ҳа-
ёти, дахлсизлиги, қадр-қим-
матини ҳимоя қилишга хизмат 
қилади.

Акмал МУРОДОВ,
Навоий вилояти маъмурий

судининг раиси

ЖОРИЙ ЙИЛ БЎЙИЧА 
давлат дастури тасдиқланди

Муносабат

унда суд-ҳуқуқ соҳасига бағишланган 
устувор вазифалар белгиланган

У автомашинанинг давлат 
рақамини қасддан ечиб олиб, 
шу атрофдаги ариққа ташлаб 
юборади. Шундан сўнг авто-
машинага харидор топиб, уни 
560 АҚШ доллари эвазига со-
тиб юборади. Харидор А.Ко-
миловдан автомашинанинг 
эгаси кимлиги ва тегишли 
ҳужжатларни сўраганда, “эга-

си вафот этган, жарима май-
донидан ўн миллион сўм қар-
зи бор”, дея ёлғон тўқийди. 
Аммо орадан бир неча кун ўт-
гач, автомашинанинг ҳақиқий 
эгаси автотураргоҳга келга-
нида унинг жойида йўқлигини 
кўргач, ички ишлар идорасига 
мурожаат қилади. Суришти-
рув натижасида ушбу жино-
ятни А.Комилов содир этгани 
аниқланди ва унга нисбатан 
жиноят иши қўзғатилди. 

Яқинда ушбу жиноят иши 
судда кўриб чиқилди. Суд А.Ко-
миловни Жиноят кодексининг 
267-моддаси 2-қисми «г» бан-
ди ва 227-моддаси 1-қисмида 
назарда тутилган жиноятларни 
содир этганликда айбдор деб 
топиб, унга 4 йил 1 ой муддатга 

озодликдан маҳрум қилиш жа-
зоси тайинлади. 

Бундан ташқари жабрла-
нувчиларга етказилган мод-
дий ва маънавий зарарни ун-
дириш юзасидан фуқаролик 
тартибида судга мурожаат 

қилиш ҳуқуқи тушунтирилди. 
Хулоса ўрнида шуни 

алоҳида таъкидлаш жоизки, 
ўзганинг ҳақи бошқага ҳеч қа-
чон буюрмайди. Бу ҳаётда кўп 
бор исботини топган. Демак, 
ҳаётда фақат ҳалол меҳнат 

кишини улуғлайди, кўнгилга 
хотиржамлик бағиш лайди. 
Тўғри йўлдан оғиш эса, ҳеч 
қачон жазосиз қолмайди.

Аброр САИДОВ, 
жиноят ишлари бўйича 

Олмазор тумани суди раиси

Жиноят ва жазо

ФОШ БЎЛГАН СОХТАКОРЛИК
Тошкентлик Адҳам Коми-

лов (исм-шариф ўзгарти-
рилган) айни куч-қувватга 
тўлган, илм олиб, хунар ўр-
ганадиган ёшда. Афсуски, 
у бунинг ўрнига меҳнат 
қилмай мўмай даромад то-
пиш илинжида жиноятга 
қўл урди. Ҳаётда бирон-бир 
фойдали ишнинг бошини 
тутмаган А.Комилов кўп 
қаватли уйлар олдида жой-
лашган автомашиналар 
тураргоҳидаги “ВАЗ 21-05” 
русумли транспорт воси-
тасига кўзи тушгач, нияти 
бузилди. 

ҚОНУНЧИЛИКДАГИ 
МУҲИМ ЎЗГАРИШЛАР
жазони ижро этиш муассасалари 
тартиб-қоидаларига тўлиқ риоя 
этилишини таъминлайди

 (Бошланиши 1-бетда)
Ўтказилган таҳлиллар 

манзил-колонияларда жазо 
муддатини ўтаётган маҳкум-
лар томонидан жазони ўташ 
жойларини 24 соатгача бўл-
ган муддатга ўзбошимчалик 
билан тарк этиш ҳолатлари 
кўплаб содир этилаётганини 
кўрсатди. Хусусан, 2021 йил-
да 212 нафар, 2022 йилда 
149 нафар маҳкум шундай 
ҳуқуқбузарликни содир этган.

Бироқ амалдаги қонунчи-
ликка кўра, маҳкум жазони 
ўташ жойини 24 соатдан 
кўп муддатга ташлаб кетган 
тақдирда уни сақлаш режи-
мини ашаддий бузувчи деб 
топиш мумкинлиги белги-
ланган.

Шу сабабли 24 соатдан 
кам бўлган муддатда ушлан-
ган маҳкумни умумий тар-
тибли колонияга қайтариш 
имконияти мавжуд эмас. Бу 
эса, маҳкумларнинг қонун-
чиликдаги бундай бўшлиқ-
дан фойдаланишига имкон 
яратмоқда.

Бундан ташқари ман-
зил-колонияга ўтказилган 
оғир ва ўта оғир жиноят со-
дир этган маҳкумлар томо-
нидан жазони ўташ даврида 

бир қатор оғир ва ўта оғир 
турдаги жиноятларга содир 
этиш ҳолатлари кузатил-
моқда. 

Масалан, 2021 йилда 
манзил-колонияда жазо 
муддатини ўтаётган 15 на-
фар маҳкум томонидан 
оғир ва ўта оғир турдаги 
жиноятлар содир этилган 
бўлса, 2022 йилда 77 нафар 
маҳкум шундай турдаги жи-
ноятларги қўл урган.

Бундай ҳолатлар ўз нав-
батида, оғир ва ўта оғир 
турдаги жиноятларни со-
дир этган маҳкумларни 
манзил-колонияларга ўтка-
зиш тартибини қайта кўриб 
чиқишни тақозо этмоқда.

Шунингдек, қонунчилик-
да сақлаш режимини ашад-
дий бузишнинг оқибатлари 
ҳамда меҳнатдан бўйин 
товлаган деб топишнинг 
аниқ мезонлари белгилан-
маганлиги жазони ижро 
этиш муассасасида режим-
ни ашаддий бузувчилар 
ҳамда меҳнатдан бўйин тов-
лайдиган маҳкумлар билан 
олиб борилаётган тарбия-
вий ишлар самарадорли-
гига салбий таъсир кўрсат-
моқда.

Шу мақсадда Жиноят, 
Жиноят-ижроия кодексла-
рига ўзгартиш ва қўшимча-
лар киритилмоқда. Жумла-
дан:

– жазони ижро этиш муас-
сасаси ҳудудини ўзбошим-
чалик билан ташлаб кетган 
маҳкумларни сақлаш режи-
мини ашаддий бузувчи деб 
топиш учун асос бўладиган 
24 соатлик муддат 12 соат-
гача қисқартирилмоқда;

– жазони ўташ тартибини 
бузганлик учун навбатдаги 
учрашувдан маҳрум этиш 
тарзидаги жазо чораси бел-
гиланмоқда;

– меҳнатдан бўйин тов-
лашнинг аниқ мезонлари 
белгилаб берилиб, йил да-
вомида икки марта меҳнат-
дан бўйин товлаш жазо-
ни ўташ тартибини қўпол 
тарзда бузиш деб баҳола-
ниши назарда тутилмоқда;

– Жиноят-ижроия кодек-
си янги 1121-моддаси би-
лан тўлдирилиб, унга кўра, 
сақлаш режимини ашад-
дий бузувчи маҳкумларга 
нисбатан манзил-колония-
дан умумий тартибли коло-
нияга, умумий, қаттиқ ёки 
махсус тартибли колони-

ялардан турмага ўтказиш 
тўғрисида, шунингдек, ман-
зил-колониядан умумий ёки 
қаттиқ тартибли колонияга, 
қаттиқ тартибли колония-
дан махсус тартибли коло-
нияга, колониялардан тур-
мага қайтариш тўғрисида 
судга тақдимнома кирити-
лиши белгиланмоқда;

– манзил-колонияда жа-
зони ўташ даврида Жи-
ноят-ижроия кодексининг 
1121-моддаси тартибида 
умумий тартибли колонияга 
ўтказилган ҳамда умумий 
ёки қаттиқ тартибли колони-
яга қайтарилган маҳкумлар, 
бу ҳақда суд ажрими чиққан 
кундан бошлаб камида икки 
йил мобайнида, шунингдек, 
манзил-колонияда жазони 
ўташ даврида жиноят со-
дир этиб, суд томонидан 
озодликдан маҳрум қилиш 
тариқасидаги жазога ҳукм 
қилинган маҳкумлар ман-
зил-колонияга ўтказилмас-
лиги белгиланмоқда.

Хулоса қилиб айтганда, 
ушбу янги қонуннинг амали-
ётга татбиқ этилиши:

биринчидан, маҳкумлар-
нинг жа зони ижро этиш му-
ассасаларида ўрнатилган 

Қонун ижодкорлиги

 (Бошланиши 1-бетда)
Шулардан бири “Молиявий истеъ-

мол кредити бериш тизими такомил-
лаштирилиши муносабати билан 
“Истеъмол кредити тўғрисида”ги 
Ўзбекис тон Республикаси Қонуни-
нинг 15-моддасига ўзгартиш кири-
тиш ҳақида”ги қонундир.

“Истеъмол кредити тўғрисида”ги 
Ўзбекистон Респуб ликаси қонуни 
2006 йилда қабул қилинган бўлиб, 
ўтган даврда хизмат кўрсатувчи 
банклар ва микроқарз берувчи мо-
лиявий институтларнинг сони ва 
хизмат кўрсатиш кўлами кенгайди. 

Марказий банкнинг маълумотла-
рига кўра, кейинги уч йилда аҳоли-
га миллий валютада ажратилган 
кредитларда мақсади белгиланма-
ган кредитлар тоифасига кирувчи 
микроқарз 2020 йилда 5,8 триллион 
сўмни, 2021 йилда қарийб 1,7 ба-
робарга ўсиб, 9,9 триллион сўмни 
ташкил этган бўлса, 2022 йилда 21,6 
триллион сўмга етган. 

Ушбу рақамлар аҳоли томонидан 
истеъмол товарлари ва хизматлари-
га бўлган талабнинг йилдан-йилга 
тобора ортиб бораётганлиги ҳамда 
микроқарзлар ҳажмининг кўпайиши-
дан далолат беради.

Истеъмол кредитлари учун талаб-
нинг ортиб бориши баробарида, Ўзбе-
кистон Республикасида ишлаб чиқа-
рилмайдиган, яъни импорт товарлар 
ва хизматларга истеъмол кредитлар 
ажратилишида чекловларнинг мав-
жудлиги амалдаги қонунга ўзгарти-
риш киритишни тақозо этмоқда. 

Шу боис, “Молиявий истеъмол 
кредити бериш тизими такомил-
лаштирилиши муносабати билан 
“Истеъмол кредити тўғрисида”ги Ўз-
бекистон Республикаси Қонунининг 
15-моддасига ўзгартиш киритиш 
ҳақида”ги қонун қабул қилиниши за-
рурати туғилди.

Мазкур қонунда Ўзбекис тон Рес-
публикасида ишлаб чиқарилган 
товарлар (ишлар, хизматлар) учун 

молиявий истеъмол кредитларни 
тақдим этиш жумласи амалдаги қо-
нундан чиқариб ташланмоқда. Бу 
билан Ўзбекистон Республикасида 
ишлаб чиқарилмайдиган, яъни им-
порт товарлар ва хизматлар реали-
зациясига ҳам рухсат бериш кўзда 
тутилмоқда.

Мазкур қонуннинг қабул қилини-
ши биринчидан, маҳаллий ишлаб 
чиқарувчиларга соғлом рақобат 
муҳитини яратилиши натижасида 
истеъмолчилар учун рақобатбар-
дош маҳсулотлар ишлаб чиқаришни 
ҳамда сифатли сервис ва хизматлар 
кўрсатилишини таъминлайди.

Иккинчидан, глобал бозорларда 
ўсаётган рақобат шароитларида, 
мамлакат ишлаб чиқарувчиларини 
эркин бозор тамойиллари асоси-
да фаолият юритиш учун муносиб 
замин яратишига, қўшимча қиймат 
яратилишида янги ғоялар ва техно-
логияларни татбиқ этишига, пиро-
вардида, жаҳон бозорларига чиқиб 

рақобат юритишига хизмат қилади.
Учинчидан, аҳоли истеъмоли 

учун арзон ва сифатли товар ишлаб 
чиқарилиши, сервис ва хизматлар 
кўрсатилиши, ўз навбатида, аҳоли-
нинг молиявий ресурсларини те-
жалишига олиб келади ва бунинг 
натижасида иқтисодиётнинг бошқа 
тармоқларида талабни вужудга кел-
тиради, натижада иқтисодиёт учун 
қўшимча инвестиция муҳити ярати-
лишига олиб келади. 

Шунингдек, қонун билан истеъмол-
чи молиявий истеъмол кредити олиш 
тўғрисида истеъмол товарларини (хиз-
матларини) ишлаб чиқарувчи корхона-
ни ёки реализация қилувчи ташкилот-
ни олдиндан ёзма шаклда хабардор 
қилиш тартиби бекор қилинмоқда. Ал-
батта, мазкур қонун аҳоли истеъмол 
кредитларини расмийлаштиришда ен-
гилликлар яратилишига, мамлакатда 
маҳсулот ишлаб чиқариш ва хизмат-
лар кўрсатиш кўламининг кенгайишига 
хизмат қилади.

Қобулжон ТУРСУНОВ, 
Ўзбекистон Республикаси

Олий Мажлиси Сенати аъзоси.
ЎзА

МОЛИЯВИЙ ИСТЕЪМОЛ КРЕДИТИ БЕРИШ 
ТИЗИМИ ТАКОМИЛЛАШМОҚДА

тартиб-қоидаларга тўлиқ 
риоя этишларига, тарбия-
вий тадбирлар самарадор-
лиги ошишига ҳамда қайта 
жиноят содир этилиши ҳо-
латларининг олди олиниши-
га, шунингдек, маҳкумлар-
нинг меҳнат қилишга бўлган 
муносабатларини ижобий 
томонга ўзгартиришга;

иккинчидан, сақлаш ре-
жимини ашаддий бузганлик 
оқибатларининг аниқ бел-
гиланиши маҳкумлар томо-
нидан жазони ижро этиш 
муассасасининг ички тар-
тиб-қоидаларига оғишмай 
амал қилишига;

учинчидан, манзил-коло-
нияларда йилига 24 марта 
узоқ муддатли учрашув бе-
рилиши маҳкумларнинг ту-
залиш йўлига ўтиши ҳамда 
уларнинг жамиятга мосла-
шувини жадаллаштиришга; 

тўртинчидан,  жазони 
ижро этиш муассасалари-
нинг ички тартиб-интизоми 
янада мустаҳкамланишига 
хизмат қилади.

Наримон УМАРОВ,
Олий Мажлис Сенатининг 

Суд-ҳуқуқ масалалари 
ва коррупцияга қарши 

курашиш қўмитаси раиси

Адолат – қонун 
устуворлигида

  (Бошланиши 3-бетда)
Кўп ўтмай Мироншоҳ ком-

пьютерни ёқиб, “Paynet” тизи-
мига кирса, аллакимнинг плас-
тик картасига 2 миллион сўм 
ўтказиб юборилганига кўзи ту-
шади. Сўнг шошиб кўчага чиқа-
ди-да, ҳалиги кимсани излашга 
тушади, аммо ҳеч қаерда унинг 
қораси кўринмасди.

Шундан сўнг Мироншоҳ зуд-
лик билан онасига бу ҳақда 
хабар берди. Тезда шоҳобчага 
етиб келган И.Бобожонова тек-
шириб кўрса, ҳақиқатан ҳам, 2 
миллион сўм “Paynet” тизими 
орқали Б.Мансуров деган одам-
нинг номига расмийлаштирил-
ган пластик картага ўтказиб 
юборилган экан.

*   *   *
Бу воқеа рўй берганидан сўнг 

орадан тўрт кун ўтиб, Иштихон 
туманида яшовчи С.Намозо-
ва ҳам фирибгарлик қурбонига 
айланади. У “Савдогарбанк” 
муассасаси ёнидаги банкомат-
га пластик картасидаги пулни 
нақдлаштириш учун борганда, 
қандайдир нотаниш бир йигитга 
кўзи тушади.

– Мабодо ёрдам керак 
эмасми, опа? – дея сўрайди 
ҳалиги нотаниш йигит самимий 
овозда. 

Бу қарангки, С.Намозова 
банкоматга биринчи марта иши 
тушиши эди. Шу боис у “пул-
ни қандай ечиб оламан” дея 
иккиланиб турганди. Ҳалиги 
нотаниш йигитнинг сўзларини 
эшитиб, бирдан хурсанд бўлиб 
кетади ва пластик картасини 
унга узатади. 

Қисқаси, ўша куни “ҳожатба-
рор” С.Намозованинг пластик 
картасидан 470 минг сўмни 
нақдлаштириб, қайтариб бера-
ди. С.Намозова бундан ҳурсанд 
бўлиб, нотаниш йигитга қай-
та-қайта раҳмат айтиб, уйига 
кетади. Аммо орадан бир неча 
кун ўтиб, пластик картасини 
ишлатаман деса, бирон сўм ҳам 
қолмаган экан...

Кейинчалик маълум бўлиши-
ча, С.Намозовага ёрдам бер-
ган ҳалиги кимса билдирмай 
плас тик картанинг рақамлари-
ни ёзиб олган, сўнг 4 миллион 
сўмни ўзининг пластик картаси-
га ўтказиб, талон-торож қилган 
экан.

*   *   *
Ўтган йилнинг 22 февраль 

куни Д.Азимова Тошкент ви лоя-
тининг Янгийўл шаҳар деҳ  қон 
бозорида жойлашган банко-
матга пластик картадаги пулни 
нақдлаштириш учун боради. 
Банкомат олдида турган нота-
ниш кимса унга пластик кар-
тасидан пулни ечишда ёрдам 
бериши мумкинлигини айтади. 

“Яхши бўларди, — дейди Д. 
Азимова, — 5 миллион сўм ечиб 
берсангиз, илтимос...” 

Ҳалиги нотаниш кимса Д. 
Азимовага пластик картасидан 
дастлаб 1 миллион, кейин ик-
кинчи ва учинчи марта 2 мил-
лион сўмдан, жами 5 миллион 
сўмни нақдлаштириб беради. 

Шундан сўнг Д.Азимованинг 
пластик картаси ҳисобида 8 
миллион 746 минг сўм миқдо-
рида маблағ қолиши керак эди. 
Аммо у орадан бир неча кун ўт-
гач, пластик картасида бирон 
сўм ҳам қолмаганини кўриб, 
ҳуши бошидан учиб кетади...

*   *   *
Кейинги воқеа ҳам Тошкент 

вилояти Ангрен шаҳрида юз 
берди. Фирибгар кимса Қ.Ўроқо-
вага ҳам ўзининг “беминнат” ёр-
дамини таклиф қилади. Кейин 
эса, худди юқорида баён этил-
гани каби воқеа рўй беради. 
Охир-оқибат К.Ўроқова 1 мил-

лион 110 минг сўмидан айрилиб 
қолади.

Хўш, бу нотаниш кимса асли-
да ким? 

Нега у тап тортмай фуқаро-
ларнинг мабалағини талон-та-
рож қилди?

Бу саволларга жавобан шуни 
айтиш керакки, бу кимса Са-
марқанд туманида 1985 йилда 
туғилган, муқаддам фирибгар-

лик ва ўғирлик жиноятларини 
содир этиб, олти марта қонуний 
жавобгарликка тортилган Зоҳид 
Мансуров эди.

Ҳа, шундай, З.Мансуров гар-
чи ўрта маълумотга эга бўл-
са-да, пластик карта орқали 
ўғирлик жиноятини содир этиш-
нинг роса ҳадисини олган. У бир 
пайтлар Тошкент шаҳридаги 
“Пайнет” шахобчасида ишла-
ган. Ўша пайтда мамлакатимиз-
да пандемия сабабли карантин 
эълон қилингач, З.Мансуров 
Самарқандга, уйига қайтиб ке-
лади. Аммо ўзгалар ҳақидан 
ҳазар қилмайдиган, ўғирлик 
ортидан кун кечиришни одат-
га айлантирган бу кимса юрти-
мизнинг туман ва шаҳарларида 
изғиб юриб, содда, ишонувчан, 
банкоматдан пул ечишда ўзга-
лар ёрдамига эҳтиёж сезадиган 
одамларни топади. Шу тариқа 
ўзининг ғаразли мақсадини 
амалга оширади.

З.Мансуровнинг фириби 
ортидан пластик картасида-
ги пулларни ўғирлатиб қўйган 
фуқаролар фақат юқорида 
қайд этилган фуқаролар эмас, 
балки Нарпай туманида яшов-
чи С.Мажидова 1 миллион 808 
минг 607 сўм, Жиззах шаҳрида 
истиқомат қиладиган А.Жайна-
ров 594 минг сўм, М.Маматқо-
билова 1 миллион 155 минг 

сўм, Ғиждувон туманида яшай-
диган Ф.Комилова 2 миллион 
516 минг сўмидан айирилиб 
қолган.

Ёдингизда бўлса, мақола-
миз аввалида жабрланувчи 
И.Бобожонова тизимни текши-
риб кўрганида 2 миллион сўм 
“Paynet” орқали Б.Мансуров 
деган одамнинг номига расмий-
лаштирилган пластик картага 
ўтказилганидан хабар топгани-
ни қайд этгандик. Энди ушбу 
ҳолатга ойдинлик киритадиган 
бўлсак, жабрланувчиларнинг 
ёзма мурожаатларидан сўнг 
ўтказилган суриштирув жара-
ёнида Б.Мансуров Зоҳиднинг 
отаси бўлиб чиқди. З.Мансуров 
фақат ўзининг пластик карта-
сига эмас, балки икки ҳолатда 
отасининг номидаги пластик 
картага ҳам ўғирланган пул-
ларни кўчирган. Бу ҳолат жи-
ноятнинг тез очилишига ёрдам 
берди. 

З.Мансуровнинг жиноий кир-
дикорлари фақат шулардан 
иборат эмас, балки у нафс 
қутқуси йўлида самарқандлик 
Ф.Қодирқуловнинг катта миқ-
дордаги маблағини алдов йўли 
билан қўлга киритган.

Воқеа тафсилоти шундай: 
З.Мансуров аслида отасига те-
гишли “Spark” русумли автома-
шинани ўзига тегишли эканини 
айтиб, Ф.Қодирқуловга 8 минг 
АҚШ долларига сотади. Пулни 
олгач, у автомашинани расмий-
лаштириб бермайди. Орадан уч 
кун ўтиб, у Ф.Қодирқуловнинг 
уйига боради -да, “Spark” авто-
машинасини қайтариб олиб ке-
тади.

Аммо 86 миллион 152 минг 
сўмга тенг 8 минг АҚШ доллари 
миқдоридаги маблағни шахсий 
эҳтиёжига сарфлаб юборади. 

Суд судланувчи З.Мансуров-
га тегишли жиноят ишини кўриш 
чоғида унинг жиноий қилмишла-
рига ҳуқуқий баҳо берди. Унга 
нисбатан узил-кесил олти йил 
муддатга озодликдан маҳрум 
қилиш жазоси тайинланди. Суд 
ҳукмида судланувчидан жабр-
ланувчилар фойдасига етка-
зилган зарар ундирилиши қайд 
этилди.

Хулоса ўрнида айтганда, 
алдов замиридаги замонавий 
ўғирлик тафсилоти ҳар бир ки-
шини ҳушёр торттирмоғи ке-
рак. Банк пластик карталари 
аҳолига тўлов жараёнларини 
тез ва осон амалга оширишда 
кенг қулайлик яратмоқда. Аммо 
плас тик картадан фойдалана-
ётганда қаршингизда ширин 
такаллуф билан беминнат ёр-
дамини таклиф этган нотаниш 
одамга асло ишонманг. Чунки 
фирибгар кимсалар ўз ғаразли 
мақсадини содир этишида асо-
сан одамларнинг содда ва ишо-
нувчанлигидан фойдаланади.

Демак, бундан келиб чиқа-
диган хулоса шуки, ҳушёрлик, 
атрофга очиқ кўз билан қараш 
бундай жиноятларнинг олди-
ни олишда асосий восита са-
налади. 

Бекзод ЖУМАБОЕВ,
жиноят ишлари бўйича 

Самарқанд шаҳар суд 
раисининг ўринбосари

Абдуҳамид ХУДОЙБЕРДИЕВ,
“Куч-адолатда” мухбири

Ўша куни шу шаҳар-
да яшовчи ҳалоллиги 
ва тўғрисўзлиги билан 
танилган бир уста оғир-
гина ҳамённи топиб 
олади. У ҳам ённи эга-
си топилгунга қадар ўз 
уйида сақлашга қарор 
қилади. Уста пулларни 
санаб кўргач, унинг 800 
гульден эканлигини би-
либ, яшириб қўяди ва 
бу ҳақида ҳеч кимга ай-
тмайди.

Якшанба кундаги ибо-
дат чоғида черков руҳо-
нийси бир бадавлат 
савдогар 800 гульден 
пули бор ҳамёнини 
йўқотиб қўйганини, ким 
ҳамённи топган бўлса, 
қайтариб беришини ил-
тимос қилиб, эвазига 
ўша савдогар 100 гель-
ден суюнчи беришга 
тайёр эканини эълон 
қилади. Албатта, ўта 
ҳалол одам бўлган уста 
руҳонийга 800 гульдени 
бор ҳамённи келтириб 
беради. Руҳоний эса, 
савдогарни чақириб, гу-
воҳлар олдида ҳамённи 
унинг қўлига тутқазади. 
Савдогар пулларини са-
наб олгач, ваъда қилин-
ган 100 гульден ўрнига 
устага бор-йўғи 5 гуль-
ден беради. Бу ҳам ет-
магандек, у дурадгорга 
“Ҳамёнда 900 гульден 
пул бор эди, ундан 100 
гульденни ўзинг олиб 
қўйгансан, сенга 5 гуль-
ден ҳам етади!” — дея 
уялмай-нетмай туҳмат 
ҳам қилади.

Аслида у шундай 
макр -ҳийла ишлатиб, 
ваъда қилган суюнчи пу-
лини бермаслик пайида 
бўлади. Аммо у лафз қи-
либ қўйганди. Уста эса, 
савдогарнинг туҳмат 
қилишига чидаб турол-
майди: “Мен худодан 
қўрқадиган одамман. 
Мен сенинг бир гульден 
ҳам пулингни олганим 
йўқ, ҳамёнингда қанча 
пул бўлса, ўшанчаси-
ни бус-бутун қайтариб 
бердим”, — дейди. Уста-
нинг ўта ҳалол ва тўғри 
сўз одам эканини руҳо-
ний ҳам тасдиқлайди 
ва савдогардан ваъда 
қилинган 100 гульден 
пулни беришни талаб 
қилади. Бироқ ўта ха-
сис савдогар ўзининг 
сўзида туриб олади, му-
кофот пулини беришни 
истамайди.

Савдогар ва уста ўр-
тасидаги баҳс-муноза-
ра узоқ давом этади.

Охир-оқибат бу можа-

ро судга етиб боради.
Судда бу низо бир 

неча кун муҳокама қи-
линади. Ўрни келганда 
шуни айтиш керакки, бу 
низонинг шов-шуви ал-
лақачон бутун шаҳарга 
ёйилган ва одамларда 
катта қизиқиш уйғот-
ганди. Шу боис шаҳар 
аҳли суд муҳокамасига 
ҳатто чипта сотиб олиб, 
иштирок этишади. Суд 
қарор қабул қиладиган 
кун эса, маҳкама бино-
си одамлар билан тў-
либ-тошади, барча бу 
можаро қандай якун то-
пишини сабрсизлик би-
лан кутарди.

Судья дастлаб савдо-
гарга мурожаат қилади: 
“Сен айнан 900 гульден 
пулни йўқотганингни 
қа сам ичиб, тасдиқлай 
оласанми?”

Савдогар киприк ҳам 
қоқмасдан ўзини ҳақ 
эканини таъкидлайди 
ва муқаддас китобга қў-
лини қўйиб, қасам ича-
ди.

Шундан сўнг судья 
устага юзланади: “Сен-
чи, ростдан ҳам, 800 
гульден топиб олганинг-
ни тасдиқлаб, қасам 
ича оласанми?” — деб 
сўрайди.

Уста ўзининг ҳақ эка-
нига заррача шубҳа қил-
майди ва вазмин ҳолда 
муқаддас китобга қўли-
ни қўйиб, қасам ичади. 

Қисқаси, судья томон-
ларнинг важларини эши-
тиб, уларни муҳокама 
қилади, сўнг шундай қа-
рор қабул қилади: Сав-
догар дастлаб 800 гуль-
ден пулни йўқотганини 
айтган экан, бироқ пул 
топилгач, у ўз фикрини 
ўзгартириб, 900 гульден-
ни йўқотганини билдир-
ган. Шунинг учун унинг 
иккинчи фик рини тўғри 
деб топдик ва топилган 
бу ҳамён уники эмас, 
деган қарорга келдик. 
Шаҳримизда ҳурматли 
ва ҳалол одам санал-
ган устанинг сўзларига 
ишонмасликка ҳаққимиз 
йўқ. Шу боис ўша 800 
гульден пул ҳақиқий эга-
си топилгунигача қадар 
устага қайтарилсин. Агар 
уч ой ичида ҳамённинг 
ҳақиқий эгаси топилма-
са, уста бу пулларни ўз 
хоҳишига кўра, ишлати-
ши мумкин! Тамом.

Суд маҳкамаси адо-
латли ҳукм чиқарган 
эди, ҳалоллик мукофот-
ланиб, фириб ва очкўз-
лик жазоланган эди.

Бу воқеа бундан икки аср муқаддам Герма-
нияда юз берган эди. Кунлардан бир кун 

бадавлат савдогарлардан бири Франкфуртда-
ги бозорда ичида 800 гульден пули бор ҳамёнини 
йўқотиб қўяди. Бу пул ўша даврда катта миқ-
дорни ташкил қиларди. Масалан, битта яхши 
от 40 гульден турарди. Энди тасаввур қилинг, 
20 та от сотиб олишга етадиган пулни йўқот-
ган одамнинг қандай аҳволга тушганини.

ҲАЛОЛЛИК АЖРИ

Жиноят ва жазо

АЛДОВ
замиридаги ўғирлик

Ўзбекистон Республикаси Олий суди, Ўзбекистон Республикаси Президенти Администрацияси 
ҳузуридаги Ахборот ва оммавий коммуникациялар агентлиги, АҚШ Халқаро тараққиёт агентли-
ги (USAID) ҳамда “East-west management institute” НТТ Ўзбекистондаги филиали “Суд тизимини му-
стаҳкамлаш” (JSSA) қўшма лойиҳаси ҳамкорлигида суд органлари фаолиятини тўғри ва холисона, 
қонун талаблари доирасида ёритишни рағбатлантириш мақсадида ташкил этилган анъанавий 
«Адолат – қонун устуворлигида» танловини эълон қилади.

Танловга 2023 йилнинг 1 январидан 1 июнига қадар аҳо-
лининг ҳуқуқий саводхонлигини ошириш ҳамда жамиятда 
ҳуқуқий маданиятни юксалтиришга йўналтирилган, судлар 
фаолиятига доир объектив ҳамда асосли фикр-мулоҳоза-
лар акс этган босма ва интернет нашрларда эълон қилинган 
мақола, интервью ва суд очерклари, шахсий блог ва канал-
ларда чоп этилган билдириш ва таҳлилий материаллар, те-
левидение ва радиода эфирга узатилган лавҳа, кўрсатув ва 
эшиттиришлар қабул қилинади.

Ижодий ишлар жорий йилнинг 10 июнига қадар 
matbuot@sud.uz электрон-манзилига “Адолат – қо-
нун устуворлигида” белгиси билан муаллиф ҳақи-
даги асосий маълумотлар билан бирга тақдим қилиб 
борилиши лозим.

Тақдим этилган материаллар танлов ҳайъати аъзо-

лари томонидан баҳоланиб, қуйидаги номинациялар 
бўйича ғолиблар аниқланади:

1. Телевидение ва радио;
2. Интернет ва босма нашрлар;
3. Журналист/блогер;
4. Судья ва суд ходими;
5. Илмий ходим;

Барча йўналишлар бўйича 1, 2, 3-ўрин ғолиблари аниқла-
ниб, асосий ўринлардан ташқари ҳар бир номинацияда бит-
тадан рағбатлантирувчи мукофот ҳам таъсис этилган.

Ғолибларни тақдирлаш маросими 27 июнь – Матбуот ва 
оммавий ахборот воситалари ходимлари куни арафасида 
ўтказилиб, ғолиблар танлов рамзи, диплом ва совғалар би-
лан мукофотланади.

— Энг аввало шуни 
қайд этиш керакки, юрти-
мизда мулк мутлақ дахл-
сиз ҳисобланиб, давлат 
томонидан қўриқланади, 
унга нисбатан ҳар қан-

дай тажовуз қонунга зид 
деб топилади. 

Айниқса, бировни си-
рини ошкор қилиш билан 
қўрқитиб, уни ўз мулки 
ёки мулкий ҳуқуқини бе-

ришга мажбур қиладиган 
шароитга солиб қўйиш 
Жиноят кодексида  тов-
ламачилик сифатида 
тавсифланади ва албат-
та, жиноий жавобгарлик-

ка сабаб бўлади. 
Жиноят кодексининг 

товламачилик деб ном-
ланган 165-моддасига 
кўра, жабрланувчи ёки 
унинг яқин кишиларига 

зўрлик ишлатиш, мулк-
ка шикаст етказиш ёки 
уни нобуд қилиш ёхуд 
жабрланувчи учун сир 
сақланиши лозим бўлган 
маълумотларни ошкор 
қилиш билан қўрқитиб, 
ўзгадан мулкни ёки мул-
кий ҳуқуқни топшириш-
ни, мулкий манфаатлар 
беришни ёхуд мулкий 
йўсиндаги ҳаракатлар 
содир этишни талаб қи-
лиш ёхуд жабрланувчи-
ни ўз мулки ёки мулкка 
бўлган ҳуқуқини беришга 
мажбур қиладиган шаро-
итга солиб қўйиш учун - 

Шахсий сиримни ошкор қилиш билан қўрқитиб, мулк 
ҳуқуқимни талаб қилганлик учун қандай жавобгарлик бор?
— Касбим маркетолог, оилалиман, бир нафар фарзандим бор. Талабалик давримда онамнинг номида-

ги бир хонали квартирада дугонам билан бирга яшаганмиз. Рости гап, ўша пайтда дугонам билан сир-
дош эдик. Мен турмуш қургач, у квартирада яшаб келаётганди. Яқинда дугонамга квартирани сотиш 
ниятида эканимни айтдим. У эса, уйни бўшатиш ўрнига талабалик давридаги воқеаларни турмуш 
ўртоғимга айтиб бериш билан қўрқитиб, квартирани ҳадя сифатида расмийлаштириб беришимни 
талаб қилмоқда. Айтинг-чи, унинг бу хатти-ҳаракати учун қонунда қандай жавобгарлик белгиланган?

Г.СОБИРОВА, 
Тошкент шаҳри

уч йилдан беш йилгача 
озодликни чеклаш ёхуд 
уч йилдан беш йилгача 
озодликдан маҳрум қи-
лиш билан жазоланади.

Агар дугонангизнинг 
жиноий қилмиши бир гу-
руҳ шахслар томонидан 
содир этилган бўлса,  
бунинг учун жиноий жа-
вобгарлик ва жазо мав-
жуд бўлиб, Жиноят ко-
дексининг 165-моддаси 
2-қисми “в” бандига кўра, 
беш йилдан ўн йилгача 
озодликдан маҳрум қи-
лиш билан жазоланиши 
мумкин.

Интернет материаллари асосида 
Бобомурод РАЙИМОВ тайёрлади.

Саволга Олий суд бош консультанти 
Акром Арипов жавоб берди.

Савол беринг, жавоб берамиз


